
 

            

 
Swydd Cyfarwyddwr Anweithredol  

 
Mae cyfle cyffrous wedi codi i benodi Cyfarwyddwr Anweithredol profiadol, creadigol a thalentog i ymuno â 
Bwrdd Campws Arloesi a Menter blaenllaw Aberystwyth (ArloesiAber) Ltd. 
 
ArloesiAber yw'r aelod diweddaraf i ymuno â theulu Campws Biowyddoniaeth Ymchwil ac Arloesi yn y DU.  
Mae buddsoddiadau o £44.5m o Gronfa Datblygu Rhanbarthol Ewrop, Cyngor Ymchwil Biotechnoleg a 
Gwyddorau Biolegol yr UKRI a Phrifysgol Aberystwyth wedi cefnogi canolfan newydd 3,500m2 ar safle 
Gogerddan, Prifysgol Aberystwyth, ger gorsaf drenau Bow Street.  Mae ArloesiAber yn cynorthwyo’r DU i 
gwrdd â heriau mawr diogelwch bwyd a newid yn yr hinsawdd ac mae eisoes yn ganolbwynt i 
entrepreneuriaid, cwmnïau cyfnod cynnar a chwmnïau sy'n tyfu i gydweithio ag arbenigwyr academaidd i 
ddatblygu cynhyrchion a gwasanaethau newydd.  Mae'r adnoddau o’r radd flaenaf yn cynnwys Canolfan Bwyd 
y Dyfodol, Canolfan Bioburo ac Uwch Ganolfan Ddadansoddi, ac maent wedi'u cynllunio i fod 'y cyntaf o'u 
math' er mwyn dod â meysydd bioburo a datblygu bwydydd at ei gilydd i rannu amgylchedd sy'n bodloni 
safonau bwyd.   
 
Bydd yr ymgeisydd llwyddiannus yn chwarae rhan allweddol wrth barhau i lunio'r strategaeth ar gyfer y 
Cwmni Cyfyngedig, ac wrth i weithgareddau'r Campws aeddfedu bydd yn cyfrannu at y gwaith o ddatblygu'r 
rôl ganolog y bydd y Cwmni yn ei chwarae yn economi Canolbarth Cymru ac yn ecosystem arloesi ehangach y 
DU.  

Bydd y Cyfarwyddwr Anweithredol yn helpu i lunio cyfeiriad strategol cyffredinol y Cwmni; sicrhau bod 
dyletswyddau statudol a llywodraethu'r Cwmni yn cael eu cyflawni'n effeithiol; a bod buddiannau'r 
cyfranddalwyr yn cael eu hystyried yn briodol.  Mae'r Cwmni yn disgwyl i'r penodiad newydd hwn gefnogi 
diwylliant o welliant parhaus, uchelgais a chynnydd cyflym.  

Mae gan ArloesiAber ddiddordeb arbennig mewn ymgeiswyr sydd â gwybodaeth a sgiliau arbenigol mewn un 
neu fwy o'r meysydd canlynol:   
 

• tarfu ac arloesi yn y sectorau bwyd, diod, amaethyddiaeth a/neu bioeconomi  

• atebion creadigol ar gyfer ymchwil a datblygu o fewn partneriaethau cyhoeddus:preifat  

• datblygu ecosystemau clwstwr a/neu arloesi   

• partneriaeth strategol a masnacheiddio o faes addysg uwch  
 

Yn gyfnewid am berfformiad uchel a chyflawni'r swydd, byddwn yn darparu tâl o hyd at £6,500 y flwyddyn 
ynghyd â threuliau teithio rhesymol.  Bydd gan ein hymgeisydd/ymgeiswyr delfrydol brofiad o weithio ar lefel 
Bwrdd ac ymwybyddiaeth ddofn o’r heriau a’r buddiannau sy’n gysylltiedig â nodau ymchwil ac arloesi yn y 
DU a’r gwaith sydd ei angen rhwng y sectorau cyhoeddus:preifat i gyflawni'r nodau hyn.   

Mae disgrifiad o'r swydd ar gael drwy fynd i https://aberinnovation.com/cy/gweithio-gyda-ni/swyddi/.  Am 
drafodaeth anffurfiol ynglŷn â’r cyfle hwn, cysylltwch â Dr Rhian Hayward MBE, Prif Swyddog Gweithredol, yn 
rih@aber.ac.uk m:  07715 284608. 
 

I wneud cais, anfonwch lythyr cyflwyno a CV at julie@jghrsolutions.co.uk.  Dydd Llun, 2 Hydref 2023 yw'r 
dyddiad cau am geisiadau.  Bydd cyfweliadau'n cael eu cynnal ar 23 Tachwedd 2023 yn Aberystwyth.  

